
<<ՀՀ ԳԻՏՈՒԹՅՈՒՆՆԵՐԻ ԱԶԳԱՅԻՆ ԱԿԱԴԵՄԻԱՅԻ ՄԱՍԻՆ>> ՀՀ ՕՐԵՆՔԻ ԿԻՐԱՐԿՈՒՄՆ ԱՊԱՀՈՎԵԼՈՒ ՄԱՍԻՆ
Հիմք ընդունելով <ՀՀ գիտությունների ազգային ակադեմիայի մասին> ՀՀ օրենքի 26-րդ հոդվածի 2-րդ և 6-րդ մասերը, ինչպես նաև ՀՀ կառավարության 2002 թ. ապրիլի 29-ի թիվ 477 որոշման 31-րդ կետը և նպատակ ունենալով ապահովել <ՀՀ գիտությունների ազգային ակադեմիայի մասին> ՀՀ ՀՕ-135-Ն օրենքի կիրարկումը` ՀՀ կառավարությունը որոշում է`

1. ՀՀ օրենսդրությամբ սահմանված կարգով ընտրված ՀՀ գիտությունների ազգային ակադեմիայի նախագահին և նախագահության մյուս անդամներին ՀՀ կառավարության 2002 թ. ապրիլի 29-ի <ՀՀ գիտությունների ազգային ակադեմիայի կանոնադրությունը հաստատելու մասին> թիվ 477 որոշման 12-րդ կետով սահմանված պաշտոնավարման ժամկետը լրանալուց հետո նույն պաշտոններում նշանակել որպես պաշտոնակատար:
2. Սույն որոշումն ուժի մեջ է մտնում ՀՀ գիտությունների ազգային ակադեմիայի նախագահի և նախագահության մյուս անդամների ՀՀ կառավարության 2002 թ. ապրիլի 29-ի <ՀՀ գիտությունների ազգային ակադեմիայի կանոնադրությունը հաստատելու մասին> թիվ 477 որոշման 12-րդ կետով սահմանված պաշտոնավարման ժամկետը լրանալու օրվան հաջորդող օրվանից:
ՀԻՄՆԱՎՈՐՈՒՄ

<<ՀՀ ԳԻՏՈՒԹՅՈՒՆՆԵՐԻ ԱԶԳԱՅԻՆ ԱԿԱԴԵՄԻԱՅԻ ՄԱՍԻՆ>> ՀՀ ՕՐԵՆՔԻ ԿԻՐԱՐԿՈՒՄՆ ԱՊԱՀՈՎԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

ՀՀ կառավարության որոշման նախագծի ընդունումը պայմանավորված է ՀՀ ԱԺ կողմից <ՀՀ գիտությունների ազգային ակադեմիայաի մասին> ՀՀ նոր օրենքի ընդունմամբ, որը ուժի մեջ է մտնելու սույն թվականի մայիսի 23-ից: Նշված օրենքը ենթադրում է ՀՀ գիտությունների ազգային ակադեմիայի սահմանված կարգով վերակազմակերպում` լիազորությունների և կառավարման համակարգի օրենքով սահմանված մոտեցումների ամրագրմամբ: Միաժամանակ ՀՀ գիտությունների ազգային ակադեմիայի նախագահի և նախագահության մյուս անդամների պաշտոնավարման ՀՀ օրենսդրությամբ սահմանված ժամկետը շուտով լրանում է: Նշված հանգամանքը կարող է խնդիրներ առաջացնել նոր օրենքից բխող իրավական ակտերի (նոր կանոնադրություն, վերակազմակերպման ընթացքում կնքվող և հաստատվող փաստաթղթեր) մշակման, ՀՀ գիտությունների ազգային ակադեմիայում քննարկման և հաստատման հետ: 
Այդ առումով որոշման նախագծում առաջարկվում է ՀՀ գիտությունների ազգային ակադեմիայի նախագահին և նախագահության մյուս անդամներին պաշտոնավարման ժամկետը լրանալուց հետո նույն պաշտոններում նշանակել որպես պաշտոնակատար:

